
ABSTRAK

FAKTOR YANG MENYUMBANG KEPADA STRES KERJA DALAM
KALANGAN PEMBANTU TADBIR YANG TERLIBAT DALAM
PENGURUSAN KEWANGAN SEKOLAH
DI DAERAH KUDAT, SABAH

Kajian ini bertujuan untuk mengenal pasti faktor dan tahap stres kerja dalam
kalangan pembantu tadbir yang terlibat dalam pengurusan kewangan sekolah di daerah
Kudat, Sabah. Terdapat 6 faktor stres kerja yang dikenal pasti dalam kajian ini iaitu
faktor intrinsik kerja, faktor peranan dalam organisasi , faktor struktur dan iklim
organisasi, faktor perkembangan kerjaya, faktor hubungan interpersonal dan faktor
luaran Organisasi. Seramai 48 orang responden telah dipilih untuk menjawab soal
selidik yang dibina bagi kajian ini. Analisis data kajian menggunakan kaedah min ,
peratusan , Independent Samples T Test , ANOVA , korelasi Pearson dan Analisis

Regresi Berganda. Dapatan kajian menunjukkan terdapat stres kerja yang berbeza

dikalangan responden iaitu tahap stres normal dan juga tahap stres sederhana tinggi .
Dapatan juga menunjukkan tidak terdapat perbezaan yang signifikan dalam stres kerja
mengikut cini demografi. Didapati faktor struktur dan iklim  organisasi, faktor
perkembangan kerjaya dan luaran Organisasi mempunyai hubungan yang signifikan
dengan stres kerja pada aras 0.05. Melalui analisis regresi berganda , didapati faktor
luaran organisasi menjadi penyumbang utama kepada stres kerja dalam kalangan
pembantu tadbir yang terlibat dalam pengurusan kewangan sekolah di daerah Kudat.



ABSTRACT

THE MAIN CONTRIBUTORS OF THE JOB STRESS AMONG
ADMINISTRATOR ASSISTANTS WHO ARE INVOLVED
IN FINANCIAL MANAGEMENTOF
SCHOOL IN KUDAT

The purpose of this study is to identify the factors and stress level among
administrator assistants who are involved in financial management of school in kudat,
Sabah. There are six elements were identified as factors of job stress namely intrinsic
factor, role in an  organizational ,climate and structure, career development,
interpersonal relationships and extemal factors. There are 48 respondents chosen to
answer surver questionnaires for this study .Statistical analysis using mean, percentage,
Independent Samples T Test, ANOVA, Pearson Correlation and Multiple Regression
were used. The results of this study show that there are differences in job stress level
among the administrator assistants who are involved in financial management of school.
The results are also show that there are no differences in job stress level follows the
demographic factors. It was also found that the climate and structure factors, career
development factors and external factors showed a significant correlation with job stress
at the 0.05 significant levels. The multiple regression analysis shows that the external

factors were the main contributor of the job stress among the administrator assistants
who are involved In financial management of school, in Kudat.

BAB I

PENDAHULUAN

1.1 Pengenalan

Kehidupan manusia pada abad ini dilihat sebagai suatu keadaan yang amat mencabar
dan kompleks. Kepelbagaian kehidupan yang rancam meruntum cabaran untuk
memenuhi kehendak manusia. Keadaan ini telah memangkin munculnya fenomena
stres yang memerlukan perhatian yang khusus untuk memahaminya. Menurut (Hatta,
2002) kini, stres adalah fenomena yang kerap disebut sebagai ancaman yang besar
terhadap kesihatan mental manusia sejagat. Ia merupakan fenomena pelbagai dimensi
yang mempunyai pengaruh yang kuat terhadap kehidupan manusia.

Stres merupakan suatu fenomena biasa yang dialami individu. Terdapat banyak
takrifan yang telah diberikan oleh pakar psikologi dan pengkaji tentang stres serta
sering berlaku pertentangan apabila mendefinisikan stres. Stres telah dilihat dari
pelbagai aspek dan melibatkan pelbagai disiplin ilmu, antaranya ialah antropologi,
endokrinologi, ergonomic, farmakologi, psikologi, fisiologi, perubatan dan sosiologi.

Morris dan Maisto (2003) telah memberi takrifan stres merujuk kepada
ketegangan psikologi atau strain, laitu suatu proses berlakunya gerak balas tubuh
badan dan emosi yang tidak tenteram terhadap sesuatu situasl stres. Dari aspek
psikologi pula (Smith & Schabracq,1997) telah mentakrifkan stres sebagai keadaan
psikologikal yang muncul apabila berlakunya ketidakseimbangan atau
ketidaksepadanan yang signifikan antara persepsi individu terhadap desakan dan
kemampuan menghadapi desakan tersebut. Walau bagaimanapun  menurut
(Blandford,1999) stres boleh diatasi jika ketidakseimbangan yang wujud ditangani.



Cassidy (1999) telah mendefinisikan stres melalui tiga model stres yang
berainan iaitu melalul model rangsangan, model gerakbalas dan model
transaksi.Model ransangan menganggap stres merupakan sesuatu yang beriaku di
dalam persekitaran yang akan memberi tekanan kepada individu. Sebagai contoh ,
stres kerja, para pekerja terpaksa mengatasi bebanan kerja yang berat, konflik di
tempat kerja dan konfilk keluarga. Model gerakbalas pula, merujuk kepada
pengalaman individu yang telah mengalami stres. Ia dapat diperhatikan melalui
simptom seperti kerungsingan, kurang bertenaga, kurang tidur, sakit kepala dan
masalah penghadaman. Di sini, stres dilihat dari segi pengalaman dan hasilan tingkah
laku individu. Ia merangkumi kelakuan,emosi dan simptom-simptom fizikal.Manakala
jika dilihat dari sudut model transaksi pula, stres digambarkan sebagal satu transaksi
di antara individu dan persekitaran mereka serta menggabungkan kedua-dua
persepktif rangsangan dan tindakbalas sebagal sebahagian daripada proses stres.

Oleh itu daripada tiga model stres yang telah dikemukakan , dapat disimpulkan
bahawa stres wujud hasil interaksi antara individu dan persekitarannya. Stres juga
merupakan interaksi antara peiuang-peluang dan kehendak persekitaran dengan
keperluan dan kemampuan serta ekspektasi individu. Ostell & Oakland (1995) pula
telah melihat stres dari perspektif biologikal iaitu berdasarkan fisiologi dan
endokrinologi serta psikososial.Dari persepktif biologika, stres dilihat sebagai
perangsang yang mencetuskan gangguan atau perubahan yang reaktif dalam
jangkamasa pendek dan sebagai reaksi tindakbalas terhadap sesuatu gangguan.
Sementara itu, dari sudut pandangan psikososial stres didefinisikan sebagai
perhubungan di dalam alam semulajadi yang melibatkan beberapa bentuk
perhubungan dan Interaksi antara individu dan persekitarannya. Dunia sentiasa
mengalami perubahan demi perubahan, ini termasuk dari segi geografi iaitu bentuk
muka bumi dan perubahan dari segi cara hidup dan tamadun manusia. Manusia setiap
hari berusaha untuk mengejar kemajuan dan kesenangan hidup.



Tahun 1980-an, telah menyaksikan kemunculan teknologi dan industri baru
seperti bidang pembangunan perisian dan sistem maklumat. Fenomena ini memaksa
seseorang individu itu untuk mempunyai kemahiran-kemahiran yang tertentu di dalam
jangkamasa yang singkat, supaya dapat bergerak seiringan dengan perubahan yang
dialami dunia. Kemunculan dan perkembangan sektor-sektor perkhidmatan kewangan
dan syarikat-syarikat mega yang berkaitan dengan teknologi industri dan maklumat
telah memberi kesan yang besar kepada sektor pendidikan, terutamanya dari segi
tuntutan untuk menghasilkan tenaga kerja yang mempunyai kemahiran dan
pengetahuan yang membolehkan generasi muda bersaing di pasaran kerja,
seterusnya memenuhi permintaan tenaga kerja di sektor perindustrian. Perubahan dari
segl politik, ekonomi dan sosial ini telah menyebabkan ramai pekerja menghadapi
tekanan yang akhimya akan membawa kepada tekanan kerja. Sektor perkhidmatan,

seperti sektor pendidikan merupakan salah satu sektor yang sangat berisiko tinggi
untuk individu yang terlibat mengalami stres kerja.

Stres atau tekanan kerja merupakan fenomena biasa yang akan dihadapl setiap
individu di dalam sesebuah organisasi. Stres kerja boleh berlaku tanpa mengira skop
jawatan yang disandang atau bidang tugas individu di dalam organisasi. Hamel &
Bracken (1986) menyatakan bahawa stres kerja adalah satu realiti di dalam sesebuah
organisasi. Stres kerja juga merupakan satu fenomena sejagat dan boleh berlaku
kepada setiap individu tanpa mengira jawatan,pekerjaan, umur, jantina, bangsa,
budaya atau faktor demografi lain. Terdapat banyak takrifan stres kerja yang telah
dikemukakan oleh para penyelidik yang mengkaji tentang stres kerja ini. Warr & Wall,
Baum, Singer & Sell ( dalam Jamaluddin 1996), telah mentakrifkann stres kerja
sebagal suatu proses atau situasi yang boleh mengancam kesejahteraan organism
dan organisasi. Jika dilihat dari aspek organisma atau individu, stres merupakan suatu
keadaan ketegangan yang boleh mempengaruhi emosi, proses pemikiran dan keadaan
fizikal individu. Keadaan Ini timbul akibat daripada peristiwa fizikal , persekitaran,

tingkah laku dan fisiologi individu yang boleh memangkinkan tindakbalas organisma
atau individu sama ada kearah positif atau negatif.



Gmelch (1982) menyatakan fenomena stres ini boleh memberi kesan positif
atau kesan negatif terhadap fisiologi, psikologi dan perlakuan individu. Namun, kesan
stres ini adalah bergantung kepada cara individu tersebut menanganinya. Jika
seseorang individu berupaya mengubahnya kepada sesuatu yang positif, stres akan
menjadi faktor pendorong kepaya kejayaan. Jika individu tersebut tidak dapat
mengawal stres dengan baik, stres tersebut boleh menyebabkan individu mengalami
gangguan mental dan menjejaskan prestasi kerja. Tinggi atau rendahnya tahap stres
individu berbeza mengikut punca stres kerja dan jenis pekerjaan. Seseorang individu
yang mengalami stres dan tidak dapat mengawalnya akan memperlihatkan simptom
fizikal, simptom psikologi dan simptom tingkah laku. Contoh simptom tersebut ialah
tekanan perasaan, kebimbangan, kekecewaan, presatsi kerja rendah, kecelaruan

fizikal, ponteng kerja, penyalahgunaan najis dadah dan penyakit yang berkaitan
dengan jantung.

Dari aspek organisasi, stres kerja boleh menyebabkan prestasi kerja dan
perkembangan  kemajuan sesebuah organisasi terganggu dan menurun. Kesan
daripada stres kerja ini juga turut akan menganggu kestabilan ekonomi sesebuah
negara, memandangkan kebanyakan organisasi merupakan tulang belakang dan
penyumbang utama kepada perkembangan ekonomi sesebuah negara. Kesan buruk
ini bukan hanya berlaku dikalangan negara membangun malah turut dialami di negara
maju. Mitchell ( dalam Abdul Wahid, 1996) mendapati bahawa stres kerja merupakan
salah satu masalah utama di Amerika Syarikat dan menjadi penyebab utama kepada
penyakit koronari jantung dan kardiovaskular. Swobada ( dalam Greenberg, 1996)
menyatakan berpuluh-uluh juta dolar telah dibelanjakan bagi menangani stres kerja.
Matterson & Ivancevich (1989) melaporkan di dalam kajian mereka bahawa Amerika
Syarikat kehilangan 60 juta dolar setiap tahun disebabkan oleh penyakit fizikal yang
berkaitan dengan masalah stres. Murdock & Scoot (1993) melaporkan United Kingdom

kehilangan sebanyak 5 bilion pound setiap tahun akibat stres pekerjaan. Malahan
angka ini telah mencecah kepada 8 bilion paun (Ellis et a/,, 2001).




Ellis et a. (2001) telah menyatakan bahawa menurut statistk, stres
merupakan penyebab utama kepada ketidakhadiran kerja di sesebuah organisasi.
United Kingdom telah kehilangan sebanyak 360 juta hari bekerja pada setiap tahun
dan ini menyebabkan kerugian sebanyak 8 bilion pound setiap tahun. Sebanyak 50%
kehilangan hari bekerja inl menurut Health and Safety Executive adalah disebabkan
oleh stres kerja. Manakala di USA, majikan telah mengalami kerugian sebanyak 20 juta
dolar setiap tahun akibat daripada masalah kesihatan yang berkaitan dengan stres
kerja. Organ (1986) mentakrifkan bahawa stres kerja merupakan satu keadaan atau
perisiwa yang berlaku di dalam organisasi yang mendesak seseorang itu
mengadaptasikan dirinya terhadap kewujudan penegang atau ‘stressors’.Beberapa
penyebab atau penegang yang dikenal pasti ialah lebihan bebanan kerja, konflik
peranan, kebimbangan, politik dalam organisasi dan personaliti individu itu sendiri.

Dapatan daripada kajian-kajian yang telah dijalankan di barat menunjukkan
bahawa individu yang terlibat dengan kerjaya yang berbentuk bantuan telah
menyebabkan individu mengalami stres pada aras tinggi. Kajian juga telah
menunjukkan profesion yang paling mengalami stres ialah di dalam sektor pendidikan.
Terdapat banyak fenomena stres kerja pada aras yang tinggi telah dilaporkan dialami
individu yang terlibat di dalam bidang pendidikan. Perkara ini disokong oleh (Gold &
Roth, 1993) yang menyatakan banyak peristiwa keruntuhan moral pendidik atau sektor
berkaitan dikaitkan dengan stres kerja. Antara peristiwa tersebut ialah individu cuba
mencabul kehormatan pelajar dan mendera anak, memberontak di pejabat dan tidak
hadir bekerja. Di Malaysia, stres kerja sudah menjadi satu isu dan perkara penting
yang periu ditangani terutamanya di sektor —sektor tertentu seperti sektor pendidikan
khususnya di sekolah. Menurut (Esah Sulaiman,1998) Malaysia sebagai negara yang
sedang membangun dan cuba menjadi sebuah negara maju serta meletakkan
pendidikan bertaraf dunia, telah menyebabkan tanggungjawab dan profesion dalam
bidang pendidikan lebih mencabar. Antara cabaran-cabaran yang perlu diatasi ialah
menangani pelbagal isu yang melanda golongan bekerja.



Kini, muncul isu berkaitan kemerosotan kehadiran bekerja dan kelemahan
pengurusan kewangan yang melibatkan pegawai yang mengurus kewangan akibat
stres telah menjadi beban kepada pentadbir sekolah atau pengetua. Masyarakat atau
pelanggan sering menuding jari ke arah institusi pendidikan, menyalahkan dan
meletakkan tanggungjawab sepenuhnya kepada pengetua untuk menangani isu ini.
Ekspektasi dan desakan yang tinggl terhadap peningkatan prestasi pengurusan
kewangan yang berkesan telah meningkatkan tekanan kerja pembantu tadbir yang
tedibat dalam pengurusan kewangan. Perkara-perkara di atas telah menyebabkan
pembantu tadbir yang terlibat dalam pengurusan kewangan mengalami keadaan stres

kerja yang kritikal dan mesti di beri perhatian yang sewajarnya serta tindakan periu
diambil bagi menangani masalah ini.

Perubahan dan perkembangan semasa berkaitan pengurusan kewangan pada
masa ini amat ditekankan, menyaksikan penekanan terhadap penguasaan ilmu
pengetahuan dan kemahiran, akauntabiliti oleh kerajaan kepada setiap pegawal

pengurusan kewangan, ini secara tidak langsung memberi sedikit kesan kepada
- pegawal tadbir kewangan yang terlibat dalam pengurusan kewangan di sekolah. Kesan
stres pembantu tadbir kewangan kian dirasai dan semakin menular di kalangan
pembantu tadbir yang terlibat dalam pengurusan kewangan di sekolah.

Kementerian Pendidikan Malaysia mempunyai matlamat yang Iingin dicapai
melalui kaedah peningkatan kecekapan dan keberkesanan pengurusan kewangan pada
semua peringkat khususnya dalam organisasi pendidikan.Untuk merealisasikan hasrat
wawasan 2020 ini, sekolah perlu mempunyai pengurusan yang baik untuk memastikan

wang yang dibelanjakan dapat memberikan impak positif kepada pencapaian dasar
dan falsafah pendidikan Negara.

Sumber kewangan merupakan faktor penentu dan pengawal kepada sistem
pengurusan organisasi. Wang dilihat sebagai faktor utama dan akan mempengaruhi
keseluruhan pengurusan sekolah. Ia diibaratkan seperti ‘ada wang semua boleh jadi’



(Zaidatol Akmaliah, 2001). Sebarang perubahan pada kadar peruntukan kewangan
yang diterima oleh sesebuah Institusi pendidikan dan dalam cara penggunaanya, akan
mendatangkan kesan kepada keseluruhan perjalanan sistem pengurusan kewangan.
Oleh itu, sesebuah institusi yang diberikan lebih akauntibiliti terhadap sumber
kewangannya, sudah pasti akan berusaha untuk menambah sumber kewangan
tersebut. Selain itu, institusi berkenaan juga akan berusaha untuk mendapatkan
kebebasan atau kelonggaran yang sepatutnya dalam penggunaan sumber kewangan
yang ada kerana ia bertanggungjawab sepenuhnya terhadap perbelanjaannya.

Oleh itu, pengurusan kewangan sekolah merupakan tugas penting yang periu
mendapat perhatian sewajamya di kalangan pentadbir sekolah dan pembantu tadbir
yang terlibat dalam pengurusan kewangan sekolah. Pengetua dan pembantu tadbir
memainkan peranan penting di sekolah dalam mengurus kewangan agar dapat
memastikan kawalan yang ketat dilaksanakan ke atas segala pungutan dan
perbelanjaan, agar memudahkan tugas pengurus kewangan, dan membolehkan
kedudukan kewangan diketahui pada tarikh-tarikh yang ditetapkan. Situasi semasa dan
serta memenuhi matlamat jabatan dan kementerian serta masyarakat menyebabkan

pembantu tadbir yang terlibat dalam pengurusan kewangan terdedah kepada risiko
mengalami stres kerja.

Fenomena stres di kalangan pembantu tadbir merangkumi keseluruhan
kehidupan pembantu tadbir. Ia pastinya akan berkait dengan punca stres pembantu
tadbir yang terlibat dalam urusan kewangan secara individu, simptom yang
ditunjukkan dan bagaimana seseorang pembantu tadbir itu mengendalikan stres dalam
kehidupannya. Sebagai golongan manusia yang unik, stres di kalangan pembantu
tadbir perlu juga dilihat dari aspek pekerjaan dan kehidupan peribadi secara holistic.
Seorang pembantu tadbir juga mempunyai kehidupan peribadi yang tersendiri berbeza
dengan kerjaya lain. Stres yang wujud dalam bidang pekerjaan pembantu tadbir yang
terlibat dalam urusan kewangan juga akan memberi kesan terhadap kehidupan
pembantu tadbir. Begitu juga dengan stres kehidupan peribadi pembantu tadbir akan



memberi kesan terhadap prestasi kerja. Kenyataan ini disokong oleh (Leatz dan Stolar,
1992) yang berpendapat bahawa seseorang itu amat sukar untuk melupakan masalah
keluarga di rumah semasa bekerja. Begitu juga jika terdapat masalah di tempat kerja,
individu inl sukar untuk tidak memikirkannya semasa bersama keluarga.
Kesimpulannya, fenomena stres dalam kalangan pembantu tadbir yang terlibat dalam
urusan kewangan merupakan isu besar yang memerlukan perhatian yang menyeluruh

bagi mengendalikannya. Ini kerana ia akan meninggalkan kesan yang besar terhadap
keseluruhan kesejehteraan kehidupan.

1.2 Pernyataan Masalah

Dalam aspek kerja, kita terlupa bahawa pembantu tadbir yang terlibat dengan urusan
kewangan merupakan antara tugas amat penting khususnya di sekolah. Kita hanya
melihat pengetua sekolah merupakan segala-galanya dalam mengurus kewangan
sekolah. Kita hanya menganggap jawatan pembantu tadbir yang berkaitan dengan
urusan kewangan sebagai kerja-kerja perkeranian biasa, walhal jawatan ini
merupakan pembantu pengetua dalam urusan perancangan, penerimaan,
pembayaran, pengawalan sumber kewangan dan sebagainya yang berkaitan urusan
kewangan sekolah. Justeru itu, individu ini tidak terlepas daripada gejala stres kerja.
Dengan beban tugas yang semakin meningkat serta harapan yang semakin meninggi
yang diletakkan oleh pihak pengetua, pihak Jabatan Pelajaran serta masyarakat .

Stres kerja yang dialami oleh pembantu tadbir yang terlibat dalam urusan
kewangan sekolah mempunyai perkaitan yang sangat rapat dengan faktor-faktor stres
kerja. Bebanan tugas kewangan, kekangan masa, perubahan-perubahan gaji dan
elaun ,anggaran belanjawan dan sebagainya dilihat sebagai suatu yang sukar jika
hendak dibandingkan dengan tugas unit perkeranian, pembantu tadbir (perkhidmatan)
dan Pegawai Am Rendah. Pembantu Tadbir yang terlibat dalam urusan kewangan
terpaksa melaksanakan tugas-tugas yang memeriukan kemahiran dan kecekapan yang
tinggi seperti mengawal, merancang, mengakaun dan sebagainya.



Perubahan dasar dan polisi Kementerian Pendidikan Malaysia pada masa ini
menjurus kepada keperluan untuk meningkatkan kecekapan dan keberkesanan
pengurusan kewangan pada semua peringkat khsusnya dalam organisasi pendidikan.
Keadaan ini sedikit sebanyak mendorong ke arah bertambahnya beban tugas
dikalangan pegawal tadbir khususnya yang terlibat secara langsung dengan kewangan
sekolah . Beban tugas yang melangkaul kemampuan pembantu tadbir yang teribat
dalam pengurusan kewangan sekolah ini boleh menyumbang kepada stres kerja.
Disamping itu, hubungan antara pembantu tadbir dengan pihak pentadbir, pegawai
tadbir dengan guru-guru terutamanya berkaitan gaji dan elaun serta perubahan gaji
amat sensitif , perkembangan kerjaya, perubahan sistem pengurusan kewangan dan
suasana persekitaran dalaman serta luaran sekolah turut menjadi penyebab utama
berlakunya gejala stres kerja dikalangan pembantu tadbir yang terlibat dengan
kewangan sekolah. Dalam kajian ini faktor-faktor stres kerja dalam kalangan
pembantu tadbir yang terlibat dalam pengurusan kewangan sekolah dan sejauh mana

tahap stres yang dialami oleh pembantu tadbir yang terlibat dalam pengurusan
kewangan akan dilihat dan cuba dikenalpasti.

1.3 Objektif Kajian

Kajian ini dijalankan berdasarkan kepada empat objektif berikut:

1.3.1 Untuk mengenal pasti tahap stres kerja dalam kalangan pembantu tadbir yang
terlibat dalam pengurusan kewangan sekolah menengah dan sekolah rendah
di daerah Kudat.

1.3.2 Untuk mengenal pasti perbezaan stres kerja mengikut ciri demografi (jantina,
umur, kategori perkhidmatan, kelulusan akademik) dalam kalangan pembantu
tadbir yang terlibat dalam pengurusan kewangan sekolah menengah dan
sekolah rendah di daerah Kudat.

1.3.3 Untuk mengenal pasti hubungan antara enam faktor yang
menyumbang kepada stres kerja dalam kalangan pembantu tadbir yang

terlibat dalam pengurusan kewangan sekolah menengah dan sekolah
rendah di daerah Kudat.

Untuk mengenal pasti faktor yang menjadi penyumbang utama kepada stres
kerja dalam kalangan pembantu tadbir yang terlibat dalam pengurusan
kewangan sekolah menengah dan sekolah rendah di daerah Kudat.

Persoalan Kajian

Untuk mencapai objektif kajian, persoalan kajian seperti berikut akan digunakan
sebagai panduan:

14.1

14.2

143

1.4.4

14.5

1.4.6

1.4.7

Apakah tahap stres kerja dalam kalangan pegawai tadbir yang terlibat
dalam pengurusan kewangan sekolah menengah dan sekolah rendah di
daerah Kudat.

Adakah terdapat perbezaan dalam stres kerja mengikut jantina dalam
kalangan pembantu tadbir yang terlibat dalam pengurusan kewangan
sekolah di daerah Kudat

Adakah terdapat perbezaan dalam stres kerja mengikut umur dalam
kalangan pembantu tadbir yang terlibat dalam pengurusan kewangan
sekolah di daerah Kudat.

Adakah terdapat perbezaan dalam stres kerja mengikut kategori perkhidmatan

dalam kalangan pembantu tadbir yang terlibat dalam pengurusan kewangan
sekolah di daerah Kudat.

Adakah terdapat perbezaan dalam stres kerja mengikut kelulusan akademik
dalam kalangan pembantu tadbir yang terlibat dalam pengurusan kewangan
sekolah di daerah Kudat.

Adakah terdapat hubungan antara faktor intrinsik kerja dengan stres kerja
dalam kalangan pembantu tadbir sekolah menengah dan rendah yang
terlibat dalam pengurusan kewangan sekolah di daerah  Kudat.

Adakah terdapat hubungan antara faktor peranan dalam organisasi dengan
stres kerja dalam kalangan pembantu tadbir kewangan sekolah menengah dan
rendah yang terlibat dalam pengurusan kewangan sekolah di daerah Kudat.

1.4.8 Adakah terdapat hubungan antara faktor perkembangan kerjaya dengan stres
kerja dalam kalangan pembantu tadbir sekolah menengah dan rendah yang
terlibat dalam pengurusan kewangan sekolah di daerah Kudat.

1.4.9 Adakah terdapat hubungan antara faktor hubungan interpersonal dengan stres
kerja dalam kalangan pembantu tadbir sekolah menengah dan rendah yang
terlibat dalam pengurusan kewangan sekolah di daerah Kudat.

1.4.10 Adakah terdapat hubungan antara faktor struktur dan iklim organisasi dengan
stres kerja dalam kalangan pembantu tadbir sekolah menengah dan rendah
yang terlibat dalam pengurusan kewangan sekolah di daerah Kudat.

1.4.11 Adakah terdapat hubungan antara faktor luaran organisasi dengan stres kerja
dalam kalangan pembantu tadbir sekolah menengah dan rendah yang terlibat
dalam pengurusan kewangan sekolah di daerah Kudat.

1.4.12 Apakah faktor stres yang menjadi penyumbang utama kepada stres kerja
dalam kalangan pembantu tadbir sekolah menengah dan sekolah rendah yang
terlibat dalam pengurusan kewangan sekolah di daerah Kudat.

1.5 Hipotesis Kajian

Hipotesis kajian ini adalah seperti berikut :

i) Hol :Tidak terdapat perbezaan stres kerja mengikut jantina dalam
kalangan pembantu tadbir yang terlibat dalam pengurusan kewangan
sekolah di daerah Kudat.

ii)Ho2: Tidak terdapat perbezaan stres kerja mengikut kategori umur dalam
kalangan pembantu tadbir yang terlibat dalam  pengurusan kewangan
sekolah di daerah Kudat.

ili)Hy,3:Tidak terdapat perbezaan stres kerja mengikut kategori perkhidmatan
dalam kalangan pembantu tadbir yang
kewangan sekolah di daerah Kudat.

iV)Ho4:Tidak terdapat perbezaan stres kerja mengikut kategori kelulusan

akademik dalam kalangan pembantu tadbir yang terlibat dalam
pengurusan kewangan sekolah di daerah kudat.

teribat dalam pengurusan

v) H,5:Tidak terdapat hubungan antara faktor intrinsik kerja dengan stres kerja
dalam kalangan pembantu tadbir yang terlibat dalam pengurusan
kewangan sekolah di daerah Kudat.

vi)H,6:Tidak terdapat hubungan antara faktor peranan dalam organisasi dengan tahap
stres kerja dalam kalangan pembantu tadbir yang terlibat dalam pengurusan
kewangan sekolah di daerah Kudat.

vii) Hy7:Tidak terdapat hubungan antara faktor perkembangan kerjaya dengan stres
kerja dalam kalangan pembantu tadbir yang terlibat dalam
kewangan sekolah di daerah Kudat.

Viii)H,8:Tidak  terdapat hubungan antara faktor perhubungan interpersonal
dengan stres kerja dalam kalangan pembantu tadbir yang terlibat dalam
pengurusan kewangan sekolah di daerah Kudat.

Viiii)Ho9:Tidak terdapat hubungan antara faktor  struktur dan iklim organisasi
dengan stres kerja dalam kalangan pembantu tadbir yang teriibat dalam
pengurusan kewangan sekolah di daerah Kudat.

Xx) Hy10: Tidak terdapat hubungan antara faktor luaran organisasi dengan stres kerja
dalam kalangan pembantu tadbir yang terlibat dalam pengurusan
kewangan sekolah di daerah Kudat.

xi)H,11: Apakah faktor stres yang menjadi penyumbang utama kepada stres kerja
dalam kalangan pembantu tadbir yang terlibat dalam pengurusan
kewangan sekolah menengah dan rendah sekolah di daerah Kudat.

pengurusan

1.6 Kepentingan Kajian

Kajian ini dapat memberi gambaran tentang tahap stres kerja dalam kalangan
pembantu tadbir kewangan sekolah menengah dan sekolah rendah yang terlibat
dalam pengurusan kewangan sekolah di daerah Kudat. Kajian Ini dapat memberi

maklum balas tentang keadaan sebenar tahap stres kerja bagi pegawai yang terfibat
dalam pengurusan kewangan sekolah.

